
Ova BroSura rezultat je projekta ,Sudenje Gavrilu Principu i ostalim
ucesnicima Sarajevskog atentata 1914. godine - simulacija sudenja i
okrugli sto“ kojeg je Pravni fakultet Univerziteta ,DZemal Bijedi¢“ u
Mostaru implementirao u periodu februar - juni 2014. godine. Projekt
je realizovan uz pokroviteljstvo Federalnog ministarstva obrazovanja i
nauke, ucesce nastavnika, saradnika i studenata Fakulteta, i podrSku
drugih institucija i organizacija.

Osnovna aktivnost i rezultat projekta bila je realizovana skracena
rekonstrukcija sudenja sarajevskim atentatorima u izvedbi studenata
Pravnog fakulteta, koja je uprilicena 6.6.2014. godine u fakultetskoj
Sali za simulaciju.

Brosura sadrzi informacije o svim projektnim aktivnostima, detalje
vezane za simulaciju sudenja, fotografije i dokumente koji su koriSteni
u pripremi simulacije. Vjerujemo da ¢e njen sadrzaj biti zanimljiv
svima onima koje zanima tema atentata i tok i ishod sudskog procesa
protiv optuzZenih za atentat.

Pravni fakultet Univerziteta ,DZemal Bijedi¢“ u Mostaru se ovim
projektom ukljucio u obiljeZavanje stogodis$njice pocCetka Prvog
svjetskog rata, te na nacin prikladan studiju ukazao na pravne i sudske
aspekte ovog znacajnog dogadaja.

O PROJEKTU
uvobD

Sarajevski atentat na austro-ugarskog prestolonasljednika Franca
Ferdinanda, C¢iju stogodiSnjicu obiljezavamo 28.6.2014. godine,
predstavljao je vrhunac krize izazvane borbom velikih sila za novu
podjelu svijeta. Produbljivanje jaza izmedu dva suprotna vojna i
politicka bloka - Antante (Velika Britanija, Francuska i Rusija) i
Centralnih sila (Njemacka i Austro-Ugarska, privremeno i Italija)
kulminiralo je atentatom kojeg je izvrSio pripadnik organizacije Mlada
Bosna Gavrilo Princip, a Sto je iskoriSteno kao povod za objavljivanje
rata Srbiji od strane Austro-Ugarske 28.7.1914. godine. Ovaj sukob je
poprimio do tada nezapamcene razmjere te na taj nacin obiljeZio
svjetsku, ali i sudbinu Bosne i Hercegovine u nadolaze¢im godinama i
desetlje¢ima.

Sudenje Gavrilu Principu i ostalim ucesnicima optuZenim za ubistvo
Franca Ferdinanda i izdaju provedeno je na OkruZznom sudu u Sarajevu
u periodu od 12. oktobra do 28. oktobra 1914. godine. U dvorani
Vojnogarnizonskog suda tuZilac (drZavni odvjetnik) Franjo Svara
optuZio je 25 osoba za veleizdaju, tvrdeéi da su kao izvrSioci, poticatelji
i zaCetnici zloCina htjeli da odcijepe BiH od Austro-Ugarske monarhije i
pripoje je Kraljevini Srbiji, i za ubistvo prestolonasljednika iz zasjede.

Nakon provedenog sudenja pet atentatora osudeno je na smrt (tri
smrtne kazne su izvrSene), a ostali na po dvadeset, odnosno deset i tri
godine robije. Devet optuZenih je oslobodeno od optuzbe. Sam Gavrilo
Princip osuden je na dvadeset godina robije. S obzirom da je sudsko
vijece utvrdilo da je u vrijeme izvrSenja atentata bio maloljetan, prema

tada vaZecem austrijskom zakonu nije mogao biti osuden na smrtnu
kaznu. Nakon okon¢anja sudenja, prebacen je u zatvor tvrdave Terezin
u Ceskoj, gdje je i umro nakon cetiri godine odsluZene kazne -
28.4.1918. godine.

Tokom dvadesetog vijeka, o samom atentatu kao povodu Prvog
svjetskog rata, uzrocima ovog velikog sukoba i njegovim posljedicama,
napisano je na hiljade studija, rasprava i clanaka od strane
medunarodnih i juZnoslovenskih autora. U godini kada obiljezavamo
stogodisSnjicu atentata, ova tema je ponovo u ZariStu pazZnje svjetske
naucne i Sire javnosti, te se njoj posvecuju naucni skupovi,
medunarodne konferencije, novinski i akademski ¢lanci, ali i pozoriSne
predstave i dokumentarni filmovi. Cilj navedenih projekata je ponovno
otvaranje dijaloga o pitanju koje i danas izaziva kontroverze i o cijoj
prirodi i pozadini ne postoji generalni konsenzus naucne i strucne
javnosti. Zamka upadanja u politicki diskurs i ideoloSki obojene
stavove je sveprisutna, a dogadaji od prije stotinu godina se povezuju
sa aktualnim politickim i drustvenim momentom u kojem se nalazi
Bosna i Hercegovina, njeni susjedi ali i cijela Evropa.

OPIS PROJEKTA

Projekat Pravnog fakulteta ,Sudenje Gavrilu Principu i ostalim
ucesnicima Sarajevskog atentata 1914. - simulacija sudenja i okrugli
sto“ realizovan je kao naucna i istrazivacka aktivnost za clanove
projektnog tima i grupu studenata svih godina pravnog studija koji su
uz mentorstvo nastavnika, saradnika i stru¢nih konsultanata radili na
ozivljavanju i rekonstrukciji dogadaja koji su slijedili nakon izvrSenja
atentata. Projektne aktivnosti su obuhvatile rad na prikupljanju
relevantnih izvora o sudenju, pripremu i simulaciju sudenja
atentatorima. Interaktivni rad sa studentima se zasnivao na
svakodnevnom intenzivnom radu kako bi se provele sve neophodne
faze projekta, a Ciji krajnji rezultat je bila sama simulacija sudenja koja
je izvedena za nastavnike, ostale studente te Siru naucnu javnost i
medije.

Primarni izvor za pripremu simulacije predstavljaju stenogrami sa
sudenja koji se nalaze u Arhivu BiH u Sarajevu, a na osnovu njih je bilo
moguce izvrsiti vjernu rekonstrukciju cijelog dogadaja. S obzirom da je
samo sudenje trajalo od 12. oktobra do 28. oktobra 1914. godine, bilo
je nemoguce izvesti potpunu rekonstrukciju, iako su u fazi priprema
studenti obradili cijeli tok postupka. Sam zavrsni dogadaj ukljucivao je
klju¢ne dijelove - Citanje optuznice, davanje iskaza Gavrila Principa,
Nedeljka Cabrinoviéa i Veljka Cubriloviéa, zavrsne rije¢i odbrane kao i
izricanje presude.

Realizacija projekta zasniva se na tacnom i vjerodostojnom prikazu
toka postupka kojeg je moguce ostvariti na osnovu svih relevantnih
izvora, ukljuCuju¢éi i pomenute stenograme. Bez Zelje za
subjektivizacijom i politizacijom dogadaja, studenti su imati zadatak da

prikaZzu jedan od aspekata funkcionisanja pravnog i sudskog sistema,
koji je naravno imao i jo$ uvijek ima svoju politicku i ideolosku, ali i
ljudsku i emotivnu pozadinu.

Plan rada obuhvatio je okvirni period od Cetiri mjeseca (februar, mart,
april, maj), sa sedmi¢nim sastancima, grupnim i individualnim radom i
vjezbama pojedinih faza sudenja. Clanovi projektnog tima su u prvom
mjesecu realizacije preduzeli neophodne istrazivacke aktivnosti i
analizu materijala koji su KkoriSteni u prirpemi simulacije. Kroz
pripremne aktivnosti studenti su imali mogu¢nost da rade na
razvijanju pravnickih vjeStina i retoric¢kih sposobnosti, ali i da steknu
dodatna znanja o jednom od najvaznijih dogadaja dvadesetog vijeka.
Kroz upoznavanje sa nacinom funkcionisanja pravosudnog sistema
Austro-Ugarske 1 procesuiranjem ucesnika koji su, ako ne
prouzrokovali, onda sigurno ubrzali njenu propast, moguce je izvesti
zakljucke o datom vremenu, drustvu i pravu.

Osnovne materijalne pretpostavke za realizaciju ovog projekta
ostvarene su kroz implementaciju projekta opremanja Sale za
simulaciju sudenja kojeg je pomoglo Federalno ministarstvo
obrazovanja i nauke. U ambijentu stvarne sudnice realizovane su
pripremne i zavrSne aktivnosti projekta, Sto je studentima i publici
omogucilo realan dozivljaj sudenja. Uz posebnu kostimografiju i
dodatne rekvizite 1914. godina je oZivljena sto godina kasnije.

Uz samu simulaciju sudenja projekat je obuhvatio i organizaciju
diskusije sa gostima koja je doprinijela boljem razumijevanju same
teme atentata i procesa protiv optuZenih. Osim toga, nakon simulacije
uprili¢ena je i izloZba fotografija o atentatu, koje je Pravnom fakultetu
ustupio Arhiv Hercegovine.

CILJEVI PROJEKTA

GLAVNI CIL)

1.

Ovladati specificnim pravnim vjestinama i znanjima u sistemu
krivicnopravne zaStite ljudskih prava i osnovnih sloboda ¢ovjeka u
svjetlu tadasnjih uslova Zivota i pozitivnopravnih propisa.

OSTALI CILJEVI

1.

Omogudi sveobuhvatan dijalog o pitanju Sarajevskog atentata,
uzrocima i povodu Prvog svjetskog rata, druStvenim i politickim
odnosima u BiH u savemenom kontekstu.

Usavrsiti znanja i vjeStine studenata neophodnih za izvrSavanje
sloZenih zadataka u ulozi glavnih i sporednih subjekata krivicnog
postupka.

PoboljSati govornicke vjeStine studenata koje su od izuzetnog
znacaja za pravnicku profesiju u najSirem smislu.

Razviti sposobnost studenata da argumentovano, Kkreativno i
kompetentno diskutuju o historijskim dogadajima koji su obiljeZili
20. vijek.

Unaprijediti i stimulisati individualni rad studenata na analizi
razlicitih historijsko-pravnih, ali i pozitivno-pravnih izvora.

Ukazati na aktualnost i znacaj historijskih dogadaja u savremenom
drustvenom, politickom i pravnom kontekstu.

Potaknuti bavljenje nau¢no - istrazivackim radom kod studenata,
te se upoznati sa osnovnim naucno-istrazivackim metodama.

REZULTAT

UspjeSno organizovana simulacija sudenja Gavrilu Principu i ostalim
ucesnicima atentata 1914. godine i popratne aktivnosti koje ce
omoguciti dublji uvid u ovo aktualno pitanje.

UCESNICI PROJEKTA

NASTAVNO OSOBLJE

1

A

7.

. Dr. Anita Durakovi¢, voditeljica projekta

Dr. Amra Mahmutagi¢

Mr. Sejla Maslo Cerki¢

Mr. Denis Pajic¢

Mr. Nerma Colakovié - Prguda
Mr. Ramajana Demirovi¢

Suncica Vejzovi¢, dipl.iur.

STUDENTI:

1. Muamer Strukar - Gavrilo Princip, optuZeni

S2 B O I NS

. Jasmin Mori¢ - Nedeljko Cabrinovi¢, optuZeni
. Nihad Semié - Veljko Cubrilovié, optuzeni
. Jasmin Ajani¢ - Luigi Curinaldi, predsjedavaju¢i sudskog senata

. Irfan Fink - Bogdan Naumowicz, sudski savjetnik, ¢lan sudskog

senata

. Haris Kaplan - dr. Mayer Hoffmann, sudski savjetnik, ¢lan

sudskog senata

. DZenan FaladZi¢ - Franjo Svara, drzavni odvjetnik

8. Jasmin Curi¢ - dr. Max Feldbauer, branitelj Gavrila Principa

9.

Jasmin Cesir - dr. Konstantin Premuzi¢, branitelj Nedeljka
Cabrinovica

10.Maid Bucman - dr. Rudolf Zistler, branitelj Veljka Cubrilovi¢a

11.Almir Prohi¢ - Zandar

12.Samra Isi¢, Emina Premilovac - uvod i objasnjenja

PRIPREMA SIMULACIJE

SELEKCIJA STUDENATA

Jedna od pocetnih aktivnosti u procesu implementacije projekta bila je
objavljivanje poziva za studente, odabir studenta za projekt i dodjela
uloga. Studenti su pokazali zadovoljavaju¢i interes za ucesce, ukoliko
uzmemo u obzir da je priprema podrazumijevala Ceste sastanke i
intenzivan rad u periodu nastavnih i ispitnih aktivnosti. Neophodno je
istaci da je motivacija i Zelja za radom bila na zavidnom nivou, te da su
svi studenti savjesno i odgovorno izvrsavali svoje zadatke.

S obzirom da su u sudskom postupku atentatorima ucestvovali
isklju¢ivo muskarci, nije bilo moguce odgovoriti na zahtjeve studentica
za uceS¢em, iako su prijave bile brojne. Studentice su naposljetku
ukljucene u projekat na nacin da su izabrane dvije studentice koje su
dale uvodne napomene o dogadaju i objasSnjavale pojedine faze
postupka. Ovo se pokazalo kao dobro rjeSenje, jer je omogucilo
povezivanje u smislenu cjelinu skracenih dijelova postupka.

Studenti su se na osnovu vlastitih afiniteta opredijelili za uloge u
postupku, a samo su u pojedinim slucajevima izbor napravili
nastavnici. I ovaj metod se pokazao uspjeSnim, s obzirom da su
studenti, svjesni svojih Zelja i mogu¢nosti, na najbolji nacin procijenili
koja bi im uloga najviSe odgovarala.

STENOGRAMI I OSTALI MATERIJALI

Primarni izvor za pripremu simulacije predstavljaju stenogrami sa
sudenja koji se nalaze u Arhivu BiH u Sarajevu, a na osnovu njih je
moguce izvrsiti vjernu rekonstrukciju cijelog dogadaja. Navedeni izvori

objavljeni su u formi stenografskih biljeSki sa Glavne rasprave protiv
Gavrila Principa i drugova, u izdanju Arhiva BiH 1954. godine u
uredniStvu prof. Vojislava Bogicevica. Smatraju se jednim od
najpotpunijih biljeski, te sadrZze i napomene i poredenja sa drugim
objavljenim biljeSkama sa sudenja, posebno onim na njemackom i
francuskom jeziku.

Svi studenti su imali priliku da pregledaju i analiziraju cjelokupne
stenograme, a svaki od njih je posebno obradivao dio koji se odnosi na
njegovu ulogu u postupku.

Osim navedenog djela, studentima je na raspolaganju bila i knjiga Lea
Pfeffera, Istraga u Sarajevskom atentatu iz 1938. godine, koja je pruZzila
korisne informacije o istraznim aktivnostima koje su prethodile
sudenju.

Koristeni su i ostali relevantni izvori, ukljuuju¢i udzbenike Historije
drzave i prava, zakonske tekstove, zapise i sjecanja ucesnika u sudenju
itd.

SASTANCI I PRIPREME

Nakon S$to su okoncane pocetne aktivnosti i studenti opskbljeni
neophodnim materijalima za rad, organizovani su sedmicni sastanci sa
studentima, na kojim se diskutovalo o procitanom materijalu i svim
aspektima zadatka. Posebna paZnja posvecena je jeziku kojim su
studenti trebali govoriti i koji su trebali uvjezbati. Neke arhai¢ne rijeci
poput ,nijesam” i ,imade", ili rijeCi poput ,uplivisati, koje studenti
nisu poznavali ili Koristili, postale su dio njihovog vokabulara za
potrebe ovog projekta.

Sastanci i probe su se odrzavale u Sali za simulaciju, te su na taj nacin
studenti od samog pocetka imali doZivljaj stvarne sudnice, $to im je
omogucilo bolju pripremu i ,ulazak” u ulogu.

Posljednji mjesec priprema, sastanci su ucestali pa smo se sastajali
skoro svakodnevno. To je bilo neophodno kako bi se pojedine faze
postupka, poput sasluSanja optuZenih, koje su zahtijevale ucesce vise
studenata, bile uvjeZbane na najbolji nacin.

POSJETA MUZEJU SARAJEVA

U okviru projektnih aktivnosti, grupa studenata i saradnika Fakulteta
organizovala je jednodnevnu studijsku posjetu Sarajevu, odnosno
Muzeju Grada Sarajeva. Studenti su se na taj nacin upoznali sa
izlozbenom muzejskom postavkom ,Sarajevo 1878.-1914.“ koja,

izmedu ostalog, prikazuje i temu atentata na prestolonasljednika i
njegovu suprugu Sofiju. Zanimljivi detalji poput licnih predmeta
atentatora i Zrtava, isjecci iz novina o atentatu, replike oruzja kojim je
izvrSen atentat, stope Gavrila Principa i sama lokacija na kojoj je
izvrSen atentat dodatno su osvijetili vrijeme i dogadaje od prije sto
godina.

Studenti i projektni tim su izrazili zadovljstvo organizovanom
posjetom, potvrdivsi da im je bila korisna za buduce pripreme.

KOSTIMOGRAFIJA I REKVIZITI

Kako bi se sto bolje docarao duh pocetka dvadesetog vijeka i sudnica
prilagodila tadasnjim uslovima, bilo je neophodno obezbijediti kostime
za studente i rekvizite za opremanje sudnice. Tako smo od Narodnog
pozoriSta u Mostaru dobili na posudbu potrebna odijela za ¢lanove
sudskog vijeca, branioce, drzavnog odvjetnika i kostime za optuZene,
kao i uniformu za Zandara koji je upotpunio cjelokupnu atmosferu
1914-e godine.

Ostali rekviziti su ukljucili i prigodnu sliku Franje Josipa na zidu, oruzje
za Zandara, starinske stolice i optuZenicku klupu.

SIMULACIJA

Centralni dogadaj je u prisustvu gostiju i predstavnika medija uprilicen
6.6.2014. godine i bio je podijeljen u nekoliko dijelova:

- Pozdravljanje gostiju, obracanje Rektora Univerziteta dr. Seada
PaSic¢a, v.d. dekanice Pravnog fakulteta dr. Anite Durakovi¢ i
predstavnika Federalnog ministarstva obrazovanja i nauke mr.
Jasmina Brankovica.

- Uvodne napomene studentica uz kratki film o atentatatu
- Simulacija u trajanju od jednog sata

- Diskusija sa gostima

- Dodjela certifikata i zahvalnica

- Otvaranje izloZzbe

Simulacija je, pored uvodnih napomena, ukljucila prozivku i saslusanje
tri optuZena - Gavrila Principa, Nedeljka Cabrinoviéa i Veljka
Cubriloviéa, zavr$ne rije¢i drzavnog odvjetnika Franje Svare i dr. Maxa
Feldbauera, branitelja Gavrila Principa, dr. Konstantina PremuZica,
branitelja Nedeljka Cabrinovi¢a i dr. Rudolfa Zistlera, branitelja Veljka
Cubrilovi¢a. Na kraju je procitana osuda.

Izvedba studenata, njihova dobra pripremljenost i uvjeZbanost, te
nacin na koji su izveli svoje dijelove simulacije izazvali su oduSevljene
kod prisutnih gostiju i medija. Znacaj simulacije za studente ogleda se
u razvijanju vjestina i znanja koja ¢e im u buduénosti zasigurno biti od
velike koristi za wuspjeSno bavljenje pravnickom profesijom.
Govornicke vjeStine, pravnicko rezonovanje, suprotstavljanje i
zastupanje razlic¢itih argumenata, i uopSte mogucnost da razumiju

nacin funkcionisanja pravosudnog sistema i rada u sudnici, iskustvo je
koje ¢e svakako biti dragocjeno. Osim toga, studenti su kroz ucesce u
projektu stekli dodatna znanja o jednom od najvaznijih dogadaja
dvadesetog vijeka.

Vrijednost simulacije lezi i u Cinjenici da je nas Fakultet jedini pravni
fakultet koji je odlucio da se na ovaj nacin ukljuci u aktivnosti vezane
za obiljeZzavanje stogodiSnjice atentata i pocetka Prvog svjetskog rata,
u trenutku kada cijela Bosna i Hercegovina, ali i Evropa, obiljeZavaju
ovaj veliki jubile;.

U prilog zainteresovanosti javnosti za ovaj dogadaj govori i prisustvo
velikog broja predstavnika lokalnih i drzavnih medija koji su odlucili
popratiti detalje simulacije.

DISKUSIJA

Po zavrSetku simulacije organizovana je diskusija o videnom u koju su
se ukljucili gosti i nastavnici Fakulteta. Dr. Amra Mhmutagi¢ je otvorila
diskusiju sa napomenama o drZzavnopravnom statusu Bosne i
Hercegovine u okviru Austro-Ugarske monarhije, ukazavsi na njen
poseban status u okviru Monarhije kao tzv. corpus separatum, Sto je
svakako imalo odredenog utjecaja i na sam atentat i pocCetak Prvog
svjetskog rata.

Svoje odusSevljenje videnom simulacijom i svoja razmisljanja o idejama
kojima su se vodili atentatori s publikom su podijelili i gosti sa Pravnog
fakulteta SveuciliSta u Mostaru, prof. Dr. Ljubomir Zovko, mr. Ivona
Sego - Mari¢ i mr. Jelena Zovko. U disksiju su se, izmedu ostalih,
ukljucili i mr. Jasmin Brankovi¢ i mr. Senad Hasanagié, a uesnicima je
Cestitao i Predsjednik Upravnog odbora Fakulteta Kemal Isakovic.

DODJELA CERTIFIKATA I IZLOZBA FOTOGRAFIJA,

Svecana dodjela certifikata i zahvalnica uprlicena je u Sali za sastanke
Pravnog fakulteta gdje je i otvorena izloZba sa fotografijama vezanim
za atentat. IzloZba je organizovana uz pomo¢ Arhiva Hercegovine, koji
je Fakultetu ustupio veliki broj skeniranih originalnih fotografija koje
se ¢uvaju u Arhivu. Tako su gosti mogli vidjeti porodic¢ne slike Franca
Ferdinanda, fotografije posjeta Sarajevu i sam docek, fotografije
atentatora iz Skolskih dana i nakon hapSenja, prizore sudenja i
izvrSenja smrtne kazne, slike tamnica i grobova atentatora, znacajnih
dokumenata koji su KkoriSteni kao dokazi u postupku i osudu
optuZenih.

IZ MEDIJA
VECERN]JI LIST* - AUTOR ZORAN KRESIC

REKONSTRUKCIJA - STUDENTI I PROFESORI PRAVNOG FAKULTETA
SVEUCILISTA U MOSTARU DZEMAL BIJEDIC ODGLUMILI SUDSKI
PROCES

Mladoj Bosni ponovno je presudeno u Mostaru

Mlada Bosna i danas izaziva razli¢ita reagiranja neovisno o tome radi li
se o Srbima, Hrvatima ili BoSnjacima

Policajac naoruzan puskom, trojica optuzenih mladobosanaca, sudsko
vijeCe, drzavni odvjetnik i branitelji optuZenih, na zidu slika
austrougarskog cara Franje V. Nakon 100 godina od stvarnog dogadaja
- atentata, zatim i sudenja, na Pravnome fakultetu Univerziteta DZemal
Bijedi¢ u Mostaru iznimno uspjeSno su mladi studenti prve i druge
godine prava rekonstruirali sudski proces koji se dogadao u vihoru ve¢
zapocCetog krvavog I. svjetskog rata koji je prakticno zapoceo u
Sarajevu. Rekonstrukcija procesa je ukljucila sasluSanja optuZenih
Gavrila Principa, Nedjeljka Cabrinovi¢a i Veljka Cubriloviéa, zavr$ne
rijei obrane i optuZzbe, te Citanje osude.

ZloCin ubojstva

“Za nas Fakultet je jako dobro da smo ovo predstavili. Moje misljenje je
da je iza Gavrila Principa morala stajati snaZna revolucionarna
organizacija jer je, zapravo, nevjerojatno da bi skupina mladi¢a sama
dosla na pomisao da se tako organizira i izvrSi atentat”, rekao je za
Vecernjak Muamer Strukar koji je utjelovio Gavrila Principa. Ne dvoje¢i

*http://www.vecernji.ba/mladoj-bosni-ponovno-je-presudeno-u-mostaru-943407, 7.6.2014.

da je ovaj postupak bio zlocinacki, mladi Strukar, ipak, smatra,da
sudski proces nije bio pravedan.“ Vrlo diskutabilno je $to su oni
osudeni za zlocin veleizdaje, Sto se na kraju i potvrdilo. No, s obzirom
na okolnosti u kojima je BiH imala poseban status u Austrougarskoj,
ovdje je mogao biti primijenjen samo zlocin ubojstva”, rekao je ovaj
mladic.

Rekonstrukcija sudenja izvrSena je na temelju originalnih
stenogramskih biljeSki s glavne rasprave protiv Gavrila Principa i
sudionika atentata na prijestolonasljednika Franza Ferdinanda i
njegovu suprugu Sofiju, koji se ¢uvaju u Arhivu BiH, koje su objavljene
u njegovom izdanju 1954. godine u uredniStvu prof. Vojislava
Bogicevica.

Razlicita stajalista

Profesori, dekanica Anita Durakovi¢ i rektor Univerziteta Sead Pasi¢ te
profesori s drugih fakulteta bili su odusevljeni zanimljivim pristupom
obiljezavanju slucaja Sarajevskog atentata.“ Ja sam obracanje u ovoj
improviziranoj sudnici htio poceti s poStovani suci, dragi teroristi i
tuZitelji.., no scenarij je neSto drukciji”, rekao je dr. Sead PaSi¢
izazvavsi pljesak okupljenih. Izrazio je zadovoljstvo zbog projekta za
koji je dekanica Pravnog fakulteta ocijenila da je dobro $to je izaSao iz
okvira dnevno-politickih rasprava buduc¢i da o Gavrilu Principu postoji
posve razli¢ito stajaliSte u trima javnostima, ali i zbog toga Sto je
predstavljen znacaj toga dogadaja i u kontekstu danasSnjeg vremena i
aktualnih dogadanja.

INTERNET PORTAL WWW.BLJESAK.INFO*
U Mostaru odrZana simulacija sudenja Gavrilu Principu

Na Pravnom fakultetau Univerziteta 'DZemal Bijedi¢' u petak je
odrzana skracena simulacija sudenja Gavrilu Principu i ostalim
sudionicima atentata na Franza Ferdinanda.

Ovim ¢inom Pravni fakultet, ali i Univerzitet se pridruzio obiljezavanju
100 godina od pocetka 1. svjetskog rata, rekao je rektor Univerziteta
Sead Pasi¢ prije pocetka simulacije.

Prisutnima se obratila i dekan Pravnog fakulteta Anita Durakovi¢, kao i
predstavnik Federalnog ministarstva obrazovanja i znanosti.

Simulacija je ukljucivala saslusanje optuzenih Gavrila Principa,
Nedeljka Cabrinoviéa i Veljka Cubrilovi¢a, zavr$ne rije¢i optuZbe i
obrane, te Citanje osude.

Rekonstrukcija sudenja izvrSena je na osnovu originalnih
stenografskih biljeSki sa Glavne rasprave protiv Gavrila Principa i
drugova, koje se ¢uvaju u Arhivu BiH i koje su objavljene u njegovom
izdanju 1954. godine.

Pripreme za ovu simulaciju su trajale oko tri mjeseca. Nakon
simulacije, organizirana je disuksija s gostima i otvorena izloZba
fotografija o atentatu.

*http://www.bljesak.info /rubrika/sci-tech/clanak/u-mostaru-odrzana-simulacija-
sudenja-gavrilu-principu/87398, 7.6.2014.

DNEVNI AVAZ - ONLINE IZDANJE*

NA PRAVNOM FAKULTETU U MOSTARU Simulacija sudenja Gavrilu
Principu

Na Pravnom fakultetu Univerziteta 'DZemal Bijedi¢' u petak je odrzana
skra¢ena simulacija sudenja Gavrilu Principu i ostalim sudionicima
atentata na Franza Ferdinanda.

Ovim ¢inom Pravni fakultet, ali i Univerzitet se pridruZzio obiljeZavanju
100. godina od pocetka Prvog svjetskog rata, istakao je rektor
Univerziteta Sead Pasi¢ prije pocetka simulacije.

Prisutnima se obratila i dekan Pravnog fakulteta Anita Durakovi¢, kao i
predstavnik Federalnog ministarstva obrazovanja i nauke.

Simulacija je ukljucivala sasluSanje optuZenih Gavrila Principa,
Nedeljka Cabrinoviéa i Veljka Cubrilovi¢a, zavr$ne rije¢i optuZbe i
obrane, te Citanje osude.

Rekonstrukcija sudenja izvrSena je na osnovu originalnih
stenografskih biljeSki sa Glavne rasprave protiv Gavrila Principa i
drugova, koje se cuvaju u Arhivu BiH i koje su objavljene u njegovom
izdanju 1954. godine.

Pripreme za ovu simulaciju su trajale oko tri mjeseca.

Nakon simulacije, organizovana je disuksija s gostima i otvorena
izloZba fotografija o atentatu.

*http://www.avaz.ba/vijesti/iz-minute-u-minutu/simulacija-sudjenja-gavrilu-
principu, 7.6.2014.

SUDENJE GAVRILU PRINCIPU [ OSTALIM UCESNICIMA SARAJEVSKOG ATENTATA 1914.

TV, radio i novinske priloge o dogadaju su napravili Radiotelevizija
Mostar i TV1, Omladinski radio X, Dnevni listi i drugi, a vijest su
podijelili i brojni online mediji. Asistentica mr. Sejla Maslo Cerki¢ i
studenti Muamer Strukar i Maid Bucaman su gostovali u TV emisiji
Grad, koju emituje RTM gdje su predstavili projekat i Pravni fakultet.

GOSTOVANJE NA BHR1 \\

Zbog znacaja teme i nacina na koji je simulacija izvedena, javni radio
servis BH Radio 1 je ponudio studentima i saradnicima snimanje
dokumentarne emisije u okviru koje su studenti ponovo izveli
simulaciju, predstavili sebe, svoj dozivljaj projekta, te sam Fakultet i
nacin studiranja. Dokumentarna emisija je snimljena sa urednikom
BHR1 Emilom Karamati¢em, a emitovana je 28.6. 2014. na godiSnjicu
atentata. Na ovaj nacin su slusaoci BHR1 Srom zemlje imali priliku da
se upoznaju sa radom Fakulteta i projektom.

KOMENTARI STUDENATA
Jasmin Curié¢, dr. Max Feldbauer, branitelj Gavrila Principa

Sam princip simulacije sudenja na mene je ostavio veliki utisak. Kao
prvo, druZenje i upoznavanje sa kolegama na razli¢itim godinama
naSeg Fakulteta. Zatim, ovo je bila jedna veoma dobra lekcija iz
proslosti, iz koje smo detaljnije saznali o Gavrilu Principu i njegovim
drugovima. OpsSte je poznato da je Bosna uvijek bila na granici dvaju
svjetova, istocnog i zapadnog. Kao takva, relativno mala zemlja sa
kojom se sudbina poigrala, postala je mjesto gdje se pojavila ta iskra
koja je pokrenula svjetski pozar. Pozar koji je ugasio stotine hiljada
Zivota. Drago mi je ukoliko smo skrenuli paznju i doprinijeli da se ljudi
zainteresuju za ovaj dogadaj, jer ko dobro proanalizira proslost, lakse
¢e shvatiti budu¢nost.

Na kraju Zelim da istaknem da mi je bilo veliko zadovoljstvo da budem
dio ovoga projekta i doprinesem, koliko toliko, u realizaciji istog.

DZenan Faladzi¢, drZzavni odvjetnik Franjo Svara

Ova rekonstrukcija je zaista ostavila dobar utisak na mene, a
pretpostavljam i na moje kolege i saznao sam dosta stvari koje su me
zanimale, a koje nisam znao do simulacije. Pripremali smo se nesSto
viSe od tri mjeseca sa naSom asistenticom kojoj se ovim putem
zahvaljujem i koja je uloZila mnogo truda i rada da uspijemo sa ovim
projektom, Sto smo svakako na kraju i uspjeli. Moj zadatak je bio da
predstavim drzavnog odvjetnika Franju Svaru u slucaju protiv Gavrila
Principa i drugih optuzenih. Takoder, Sto se tiCe moje uloge drzavnog

odvjetnika duznost mi je bila dokazati da je pocinjen zlocin,drugoyda

.
su ga pocinili optuZeni i da je taj zlo¢in veleizdaja. Zanimljivo mi je bilo
i dokazivanje godina Principa jer je od toga zavisila i kona¢na kazna za
njega.

Jasmin Ajani¢, predsjedavajuci sudskog senata Luigi Curinaldi

UcCestvovanje u ovome projektu za mene je bila velika Ccast.
Upoznavanje sa svim detaljima sudenja i sprovodenje istih u djelo je
velika privilegija. Uloga sudije, na mene je ostavila veliki utisak, i
ujedno proSirila vidike kao buduceg pravnika. Nadasve, timski rad i
ekipa koja je u€estvovala zajedno sa mnom omogucili su da pripreme i
sama simulacija produ bez problema, i u najboljem raspoloZenju.
Zahvaljujem se svima koji su ucestvovali, kao i onima koji su nas
podrzali.

Jasmin Cesir, dr. Konstantin Premuzi¢, branitelj Nedeljka Cabrinoviéa

Cast mi je bilo u¢estvovati u ovakvom jednom projektu, prije svega jer
sam u ovom radu ucestvovao sa divnom ekipom ljudi. Takoder ovdje
sam naucio dosta stvari, koje nisam znao, a koje sam oduvijek Zelio
znati. Prije svega tok postupka i razlog zbog kojeg je Gavrilo osuden na
tako nisku kaznu. Isto tako, izuzetno mi je zanimljivo predstavljati
jednog Hrvata kao branitelja i upoznati se sa njihovim videnjem
atentata!

Nihad Semi¢, Veljko Cubrilovié

Kao student prve godine Pravnog fakulteta u realizaciji projekta
simulacije sudenja Gavrilu Principu i drugim ucesnicima Sarajevskog
atentata utjelovio sam lik Veljka Cubrilovica.

Veljko Cubrilovi¢ je bio uc¢itelj autnomne $kole u Priboju i ujedno
pomagac¢ Mladobosancima da prenesu oruzje za atentat iz Priboja do
Tuzle kao i veza izmedu Crne ruke i Mlade Bosne. On je u ovom
sudenju osuden na smrtnu kaznu.Ova simulacija za mene znac¢i mnogo
i nadam se da ¢e ih narednom periodu biti jos.

Zahvaljujem se asistentici Sejli Maslo Cerki¢ koja nas je vodila kroz
projekat i koja je dala veliki doprinos u njegovoj realizaciji kao i ostali
profesori i asistenti. Uvjeren sam da necemo stati na ovom, ovo je samo
jedan dobar uvod u buduce aktivnosti.

Maid Bucman, dr. Rudolf Zistler, branitelj Veljka Cubrilovié¢a

Prije svega Zelim da kaZem da mi je bila velika cast ucestvovati na
ovom projektu zajedno sa svojim kolegama, profesorima i asisitentima
bez kojih ovo sigurno ne bi bilo moguce ostvariti. Ali opet nekako
najveca zasluga pripada svima nama, jer smo zaista kao jedan veliki
tim napravili veliki posao, zajednickim trudom i zalaganjem,.
Svakodevnim istrazivanjem u vezi atentata, tragajué¢i za
najinteresantnijim detaljima o tadasnjem sudskom procesu. Sigurno je
svima nam ovo bilo jako korisno iskustvo, posebno Zelim istaci rad u
sudnici koji je svima nama veliki izazov, neSto ¢ime se svi Zelimo baviti
u buducnosti sigurno. Zaista sam licno mnogo naucio u ova 3 ili 4

mjeseca naseg rada. Sto se tice moje uloge odnosno lika Dr. Rudol_\f\a
Zistlera, moram priznati da mi bila velika cast ali isto tako i izazow
raditi tu ulogu, makar donekle ljudima pribliziti kako je dr. Zistler
branio optuZene. Dr. Zistler je svojom odbranom pobijao dvije klju¢ne
tacke optuzbe , rekavsi da se mladobosancima moZe suditi za ubistvo,
ali ne za ubistvo prijestolonasljednika, jer zakon BiH ne poznaje
posebnu zastitu prijestolonasljednika, te osporavajuéi i optuZzbe za
veleizdaju, pozivajuci se na Berlinski ugovor iz 1878. godine naveo je
da je Osmanska carevina pristala na okupaciju BiH ali je suverenitet
ostao na strani sultana. PoSto BiH nije u sastavu Monarhije, optuZeni
nisu mogli da je odcijepe i pripoje Kraljevini Srbiji. Uz to, tvrdio je,
aneksija BiH nije pravno utemeljena jer nije ratifikovana u autrijskom i
ugarskom parlamentu.

Na kraju jos Zelim da se zahvalim svim profesorima i asistentima na
velikom razumijevanju tokom dugotrajne pripreme naseg zajednickog
projekta.

Emina Premilovac, uvodne napomene i objasenjenja

Projekat koji je odrZan povodom stote godi$njice Sarajevskog atentata,
predstavljao je osvjeZenje i novitet za studente, ali i za publiku koja je
imala priliku gledati simulaciju sudenja. Za mene je ovaj projekat
predstavljao dobrodoS$licu na Pravni fakultet, poSto sam tek upisala
prvu godinu studija i ve¢ na pocetku imala jedno lijepo iskustvo. Kroz
pripreme koje su trajale skoro tri mjeseca, upoznala sam se sa
kolegama sa starijih godina, s kojima sam se ugodno druZila. Moja
kolegica i ja smo se potrudile da na najbolji nacin opiSemo trenutak

izvrSenja atentata. Kolege koje su imale ulogu sudija, advokata,
branitelja ostavili su snazan utisak na publiku, koja je zaista mogla
uZzivati u ovom projektu.

Muamer Strukar, Gavrilo Princip

Meni je prije svega drago da je na$ Fakultet uradio ovako nesto i time
pruZzio mogucnost svim studentima da nauce nesto novo, isto tako mi
je drago Sto sam radio sa pravom ekipom gdje smo zajedno doprinijeli
i dali svoj maksimum da ova rekonstrukcija sudenja Gavrilu Principu i
ostalima bude na zadovoljavajuéem nivou. Sto se ti¢e same moje uloge
trudio sam se da na najboji i najprofesionalniji nac¢in izvedem svoj dio.

Jasmin Mori¢, Nedeljko Cabrinovi¢

lako je moja uloga u ovoj rekonstrukciji tj.uloga Nedeljka Cabrinovica
bila relativno nepoznata, tokom ove rekonstrukcije sudenja saznao
sam da je Nedeljko Cabrinovié¢ vazna karika u ovom atentatu i da je on
jedan od prvih zacetnika ideje o atentatu na prestolonasljednika
Ferdinanda. Bila mi je Cast raditi na jednom ovakvom projektu koji je
izuzetno bitan za nasu, a takoder i za svjetsku historiju. Nadam se da
na$ Fakultet nece stati na ovome te da ¢emo u buducnosti moci
realizovati jo$ neki slican projekat, koji je vaZan za nasu historiju a i za
nasu praksu kao bududéih pravnika.

Samra Isi¢, uvodne napomene i objasnjenja

Kao studentica prve godine Pravnoga fakulteta, u proteklom periodu

imala sam priliku ucestvovati u simulaciji sudena Gavrilu Principu i
ostalim ucesnicima atentata. Moja kolegica i ja imale smo zadatak
upoznati prisutne s uvodnim c¢injenicama o pomenutom sudenju. Kroz
ovaj projekat sam naucila dosta korisnih stvari vezanih za pravni
sistem tadasnje drzave kao i za sami Cin atentata. Predstavljalo mi je
veliko zadovoljstvo ucestvovati i dati svoj doprinos u ovako velikom
projektu.

Almir Prohi¢, zandar

Ako pogledamo nasu proslost, moramo biti svjesni da je ovaj atentat
bio jedna od prekretnica modernog doba. Samim tim izvedba naSeg
simulovanog sudenja Gavrilu Principu i drugovima, otvorila je jo$ bolje
oci ne samo naSim gostima, nego i nama kao ucesnicima ovog projekta.

Sam utisak nakon projekta bio je ¢ak i bolji od onoga $to smo ocekivali.

Na$ motiv je bio Sto bolje predstavljanje naSeg Fakulteta, ali i
Univerziteta. Mi smo ponosni na ono $to smo uradili, ponosni smo Sto
smo uspjeli pokazati sve glavne dijelove sudenja kako bi slika o
atentatu bila jasnija.

[ naravno na kraju sve pohvale za ovoliki trud idu nasim profesoricama
kao i asistenticama, jer su one bile inicijatori ovog velikog i znacajnog
projekta za sve nas.

Uvodne napomene i kratki film o atentatu

Tok postupka:

1. Ulaze ¢lanovi sudskog senata, drzavni odvjetnik i branioci
2. Zandar uvodi optuZene
3. Predsjednik sudskog senata proziva optuzene — Gavrilo Princip, Nedeljko
Cabrinovié¢ i Veljko Cubrilovi¢
PoSto su prozvani svi optuZeni, uslijedila je prozivka svjedoka i osoba koje su

pozvane kao oStecene. Potom slijedi ¢itanje optuZnice. PoSto je procitana optuZnica,
pocinju saslusanja optuZenih.

SUDIJA: ,NEKA SE ODVEDU SVI OPTUZENI OSIM NEDELJKA CABRINOVICA*.
I SASLUSANJE NEDELJKA CABRINOVICA

UCESTVUJU:
— N. Cabrinovi¢ — Jasmin Mori¢
— Predsjednik sudskog vije¢a — Jasmin Ajanic¢
— Dr. Premuzi¢, advokat — Jasmin Cesir

SUDIJA: ,, NEKA PRISTUPI GAVRILO PRINCIP.*
II SASLUSANJE GAVRILA PRINCIPA
UCESTVUJU:

— G. Princip — Muamer Strukar

— Predsjednik sudskog vijeca — Jasmin Ajanié

— Dr. Feldbauer, advokat — Jasmin Curi¢

Posto je saslu$an Gavrilo Princip, uslijedilo je suoenje s N. Cabrinovi¢em, kako bi se
utvrdio tacan momenat odluke da se izvrsi atentat.

SUDIJA: ,NEKA PRISTUPI VELJKO CUBRILOVIC*.
11 sasluganje VELJKA CUBRILOVICA
UCESTVUJU:

— Predsjednik sudskog vije¢a — Jasmin Ajani¢

— V. Cabrilovi¢ — Nihad Semic¢

— Drzavni odvjetnik— Dzenan Faladzi¢

SUDENJE GAVRILU PRINCIPU I OSTALIM UCESNICIMA SARAJEVSKOG ATENTATA 1914.

Saslusanja svih optuZenih, svjedoka i izvodenje dokaza nastavljeni su u narednih
deset dana sudenja, a postupak je okoncéan 22.o0ktobra 1914. godine.

Zavr$nu rije¢ daje drzavni odvjetnik Franjo Svara i branioci optuZenih, dr. Max
Feldbauer, dr. Konstantin Premuzic¢ i dr. Rudolf Cistler.

I Drzavni odvjetnik - DzZenan Faladzi¢
II dr. Feldbauer— Jasmin Curi¢

III dr. PremuZi¢ — Jasmin Cesir

IV dr. Zistler — Maid Bucman

NA KRAJU POSTUPKA:
SUDIJA: ,IMATE LI STO U SVOJU ODBRANU RECI?*

Gavrilo Princip i Nedeljko Cabrinovi¢ posljednji put se obra¢aju sudskom senatu.

U PROCESU, KOJI JE TRAJAO OD 12. DO 23. OKTOBRA 1914 GODINE U
SARAJEVU, PROTIV UCESNIKA U SARAJEVSKOM ATENTATU,
PROGLASENA JE 28 OKTOBRA 1914. GODINE OSUDA.

— PREDSJEDNIK SUDSKOG SENATA CITA OSUDU.

Nakon okoncanja Zalbenog postupka, potvrdena je kazna smrti za Veljka
Cubrilovi¢a, Danila Tli¢a i MiSka Jovanovi¢a. Zemaljska vlada u Sarajevu izvijestila
je telegramom Zajedni¢ko ministarstvo finansija u Be¢u 3. februara 1915. godine, da
je smrtna kazna nad navedenim osudenim izvrSena ,,bez upadice izmedu 9 i 10 sati“
u Sarajevu na dan 3. februar 1915. godine.

Nedeljko Cabrinovi¢ je kao i Gavrilo Princip, nakon okon¢anja postupka prebacen u
tamnicu u Terezinu u Ce§koj na odsluZenje kazne. Umro je u Terezinskoj tamnici,

23. januara 1916. godine.

Gavrilo Princip je takoder umro u Terezinu, nakon ¢etiri godine odsluZene kazne.

OSUDAT™

U PROCESU, KOJI JE TRAJAO OD 12 DO 23 OKTOBRA 1914 GODINE
U SARAJEVU, PROTIV UCESNIKA U SARAJEVSKOM ATENTATU,
PROGLASENA JE 28 OKTOBRA 1914 G.

A) Osudeni su:

1. Gavrilo Princip po § 112 b/I kz. obzirom na §§ 65 i 90 kz. na kaznu
tefke tamnice u trajanju 20 (dvadeset) godina, poostrene jednim postom mje-
setno, te dne 28 juna svake godine tvrdim leZajem i samotnim zatvorom u
mraénoj sobi.

2. Nedjeljko Cabrinovié¢ po § 112b/I kz. obzirom na §§ 656 i 90 kz. na
kaznu teske tamnice u trajanju od 20 (dvadeset) godina, pooStrene dne 28 juna
svake godine tvrdim leZajem i samotnim zatvorom u mrac¢noj sobi.

3. Trifko GrabeZ po § 112 b/I kz. obzirom na §§ 65 i 90 kz. na kaznu tefke
tamnice u trajanju od 20 (dvadeset) godina, pooStrene jednim postom svakog
3 (treéeg) mjeseca, te dne 28 juna svake godine tvrdim lezajem i samotnim
zatvorom u mracénoj sobi.

4. Vaso Cubrilovié po § 112 b/I kz. obzirom na §§ 65 i 90 kz. na kaznu
teske tamnice w trajanju 16 (Sesnaest) godina, pooStrene jednim postom svake
pola godine, te dne 28 juna svake godine tvrdim leZzajem i samotnim zatvorom
u mraénoj sobi.

5. Cvjetko Popovié po § 112 b/I kz. obzirom na §§ 65 i 90 kz. na kaznu
tefke tammnice w trajanju 13 (trinaest) godina, poostrene dne 28 juna svake
godine tvrdim leZzajem i samotnim zatvorom u mraénoj sobi.

6. Lazar Dukié po § 112 b/I kz. obzirom na §§ 65 i 90 kz. na tefku tamnicu
u trajanju 10 (deset) godina, poodtrene dne 28 juna svake godine tvrdim leZza-
jem i samotnim zatvorom u mraénoj sobi.

7—11, Danilo Ili¢é, Veljko Cubrilovié, Nedo Kerovié¢ i Mihajlo (Mi¥ko)
Jovanovi¢ po § 112 b/I obzirom na § 65 kz., a Jakov Milovié po § 112 b/I kz.
na kaznu smrti, koja se po § 20 kz. imade izvrsiti vjeSanjem, i to u smislu
§ 280, al. IT kp. slijedeé¢im redom: prvi Jakov Milovié¢, zatim Nedo Kerovig¢,
Veljko Cubrilovié, Mihajlo (Misko) Jovanovié¢ i posljednji Danilo Ilié.

12. Mitar Kerovié, po § 112 b/II kz. obzirom na osobitu opasnost poduzeéa
na doZivotnu tefku tamnicu.

13. Ivo Kranjéevié po § 112 b/II kz. obzirom ma osobitu opasnost poduzeéa
i obzirom na propis § 90 kz. na kaznu tedke tamnice u trajanju od 10 (deset)
godina poositrene dne 28 juna svake godine tvrdim leZajem.

14.—15. Branko Zagorac i Marko Perin po § 114 kz. uporabom § 92 kaz.
svaki na kaznu tamnice u trajanju od 3 (tri) godine.

16. Cvijan Stjepanovié po § 114 kz. uporabom § 62 kz. na kaznu teSke
tamnice w trajanju od 7 (sedam) godina, pooStrene jednim postom svakog
3 (tre¢eg) mjeseca i dne 28 juna svake godine tvrdim leZajem i samotnim
zatvorom u mradénoj sobi.

S Osuda je uzeta tekstuelno iz zvani¢nog dokumenta (DAS, IV-4-4), OkruZni sud Sarajevo
br. 7471 k/1914,

26 V. Bogiéevié: Sarajevski atentat

ZAHVALE

Pravni fakultet se zahvaljuje sljede¢im institucijama i pojednicima na
pomoci i podrsci u realizaciji projekta:

Federalno ministarstvo obrazovanja i nauke
Damir MasSi¢, Federalni ministar obrazovanja i nauke

mr. Jasmin Brankovi¢, Pomo¢nik Federalnog ministra obrazovanja za
nauku

Arhiv Hercegovine
Narodno pozoriSte Mostar
Radiotelevizija Mostar
Muzej Hercegovine
Foto kopirnica In Copy
Nacionalni restoran MM
IC Stamparija Mostar
Suvenirnica Badzak Stari Grad, Mostar
Miran Cerkié

Salko Kovacié

SUDENJE GAVRILU PRINCIPU [ OSTALIM UCESNICIMA SARAJEVSKOG ATENTATA 1914.

SUDEN]H GAVRILU PRINCIPU I OSTALIM UCESNICIMA SARAJEVSKOG ATENTATA 1914.

SUDENJE GAVRILU PRINCIPU I OSTALIM UCESNICIMA SARAJEVSKOG ATENTATA 1914.

Sudenje Gavrilu Principu i ostalim ulesnicima Sarajevskog atentata 1914.
- simulacija sudenja -

Pravni fakultet Univerziteta ,,Dzemal Bijedi¢* u Mostaru
Vas poziva na

~Simulaciju sudenja Gavrilu Principu i ostalim u¢esnicima Sarajevskog atentata 1914.*

U petak 6. juna 2014. godine u 11:00 sati u Sudnici za simulovano sudenje Pravnog fakulteta

SUDENJE GAVRILUPRINCIPU
| OSTALIM UCESNICIMA
SARAJEVSKOG ATENTATA 1914,

BN PETAK 6. JUNA U 11:00 .
I PRA VNI FAKULTET

"8“‘ Pravni fakultet éFMON

Program:

- Pozdravni govor Dekana Fakulteta

- Obracanje predstavnika Federalnog ministarstva obrazovanja i nauke

- Simulacija sudenja Gavrilu Principu i ostalim ucesnicima atentata (studenti Pravnog fakulteta)
- Diskusija

- Dodjela zahvalnica i priznanja
- Otvaranje izlozbe . Sarajevski atentat 1914.” i zakuska (Sala za sastanke Pravnog fakulteta)

Projekt je realizovan uz pokroviteljstvo

